
INFORMASHON TOKANTE OPHETONAN DI PROPAGANDA KU TA ILEGAL

Willemstad - Minister di Trafiko, Transporte i Planifikashon Urbano (VVRP) ta anunsia
ku konforme e lei di Ordu Piibliko (Landsverordening Openbare Orde (LOO)), ku a
drenta na vigor dia 1 di ougustus 2015, ta prohibi pa pone borchi of otro ophetonan di
propaganda komersial den, riba, kantu di, of visibel for di kaya publiko sin un pérmit
i/of eksonerashon di Minister di VVRP.

Minister di VVRP ta bai kumpli dentro di poko ku su obligashon di aktua kontra borchinan
of otro ophetonan di propaganda komersial den, riba, kantu di, of visibel for di kaya publiko
sin un permit i/0f eksonerashon. Minister di VVRP lo anunsid su obligashon pa aktua por
eskrito i asina hasi konosi kua borchi of opheto di propaganda komersial mester kita.

Personanan ta hafia e oportunidat pa nan mes kita nan borchi of otro opheto di propaganda
komersial den un término stipuld. Minister di VVRP lo kita tur borchi of otro opheto di
propaganda komersial ku no a ser kitd den e tempu stipuld riba kosto di e persona ku a viola
e lei di Ordu Publiko. Bou di ningun sirkunstansia Gobiérnu no ta responsabel pa dafionan
na e borchi of otro ophetonan di propaganda komersial ku ser kita.

Por tuma e borchinan of otro ophetonan di propaganda komersial ku ser kitd durante dos
siman, na e lugd di deposito. Pa mas informashon tokante esaki por tuma kontakto ku
Servisio pa Planifikashon Urbano (Ruimtelijke Ordening en Planning (ROP)) via di number
di telefon 519-0311. Lo deshasi di borchinan of otro ophetonan di propaganda komersial ku
no wordu rekohé. Borchi of otro ophetonan di propaganda komersial por wordu poni
solamente despues ku a hasi petishon pa un permit i/of eksonerashon na i a risibi esaki.

Pa mas informashon tokante e eksigensianan pa borchi of otro ophetonan di propaganda
komersial, por tuma nota di e Maneho pa Ophetonan di Propaganda (Beleid voor Reclame-
uitingen) riba e wepsait di VVRP (www.vvrp.cw). Pa pregunta tokante permit of
eksonerashon por tuma kontakto ku Servisio pa Planifikashon Urbano (ROP) na Placa
Horacio Hoyer 19.

